
 
 
 

ᐱᓇᓱᒐᑦᓴᖅ ᒪᓂᒪᑎᑕᖅ 
 
 
 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ (KRG) ᐳᕐᑐᓂᕐᐹᖁᑎᒋᔭᐅᕗᖅ ᑎᒥᐅᔪᓕᒫᓂᑦ ᐊᖓᔪᕐᖃᐅᕕᖃᕐᓱᓂ 
ᓄᓇᖁᑎᖓᓂᒃ ᑯᐯᑉ ᑕᕐᕋᕙᓯᖓᓃᑦᑐᓂᒃ 55 ᖁᓛᓂ. ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᒫᓐᓇ ᕿᓂᕐᐳᖅ 
ᐱᔪᑦᓴᐅᔮᑦᓯᐊᑐᒥᒃ ᑲᑦᓱᙰᑦᔪᑎᖃᑦᓯᐊᕈᓐᓇᓗᓂ ᐱᓇᓱᐊᕐᑕᒥᓂᒃ ᐱᓇᓱᕝᕕᖃᕐᓗᓂ ᑰᑦᔪᐊᒥ ᑲᑎᕕᒃ 
ᒪᑯᓄᖓᐅᓕᖓᔪᓂ: 
 
 
 

ᑲᒪᔨ,  
ᑭᖑᕝᕕᕈᓐᓇᑐᑦ, ᓄᓇ ᐊᕙᓗᐊ, ᓄᓀᑦ ᒥᕐᖑᐃᓯᕐᕖᓗ ᐊᓪᓚᕕᖓ 

 
(ᐊᑌᓐᓴᓕᒫᕐᑐᖅ – ᐅᓪᓗᑕᒪᕐᓯᐅᑎᒃ) 

 
 

ᐊᖓᔪᕐᖄᖃᕐᓱᓂ ᑲᒪᔨᒻᒪᕆᒻᒥᒃ, ᑲᒪᔨᖓ ᑭᖑᕝᕕᕈᓐᓇᑐᑦ, ᓄᓇ ᐊᕙᓗᐊ, ᓄᓀᑦ ᒥᕐᖑᐃᓯᕐᕖᓗ ᐊᓪᓚᕕᖓ 
ᐱᔭᒃᓴᖃᓲᖅ ᑲᒪᔨᒋᔭᐅᑦᓱᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑎᓕᔨᒍᑎᖏᓐᓂᒃ ᐊᐅᓚᑕᐅᒋᐊᖃᕐᓂᖏᓐᓄᑦ 

ᑭᖑᕝᕕᕈᓐᓇᑐᑦ, ᓄᓇ ᐊᕙᓗᐊ, ᓄᓀᑦ ᒥᕐᖑᐃᓯᕐᕖᓗ ᐊᒻᒪᓗ ᓄᓀᑦ ᐱᓪᓗᒋᑦ ᐸᕐᓇᑕᓂᖏᓐᓄᑦ ᑲᒪᒋᔭᖃᕐᒥᓱᓂᓗ 
ᐱᕙᓪᓕᐊᑎᑦᓯᓂᕐᒥᒃ ᐊᐅᓚᑕᐅᓂᖏᓐᓂᓗ ᓄᓇᕕᐅᑉ ᒥᕐᖑᐃᓯᕕᖏᑦᑕ. ᐱᓗᐊᕐᑐᒥᒃ ᑲᒪᔨ ᒪᑯᓂᖓ ᓵᑕᑦᓴᐅᕕᖃᓲᖅ: 
 
 

• ᑲᒪᔨᐅᕕᖃᕐᓱᓂ ᐅᓇᒻᒥᒋᔭᐅᓕᕐᓕᒫᓂ ᓄᓇᐅᑉ ᐊᕙᓗᐊᓅᓕᖓᔪᓂᒃ ᐃᓱᒫᓘᑕᐅᒐᓱᐊᕐᑐᓂᒃ, ᓄᓇᓕᒻᒥ 
ᓄᓇᕕᒻᒥᐅᓗ ᓄᓇᓕᖏᓐᓂᑕ ᓄᓇᖁᑎᖏᑦᑕ ᐊᑐᕐᑕᐅᓂᖏᓐᓂ ᐸᕐᓇᓯᒪᐅᑎᖏᓐᓂᒃ ᐊᒻᒪᓗᓗ 
ᐱᕈᕐᐸᓕᐊᕐᑎᑕᐅᓂᖏᓐᓂᒃ ᐊᐅᓚᑕᐅᔪᓂᓗ ᓄᓇᕕᐅᑉ ᒥᕐᖑᐃᓯᕐᕕᖁᑎᖏᓐᓂ; 

• ᐸᕐᓀᓃᑦ, ᑲᒪᒋᔭᐅᒋᐊᖃᓲᑦ ᑲᒪᓇᓲᑕᐅᑦᓱᑎᓪᓗ ᐱᓇᓱᐊᕐᑕᐅᔪᓕᒫᑦ ᑕᒪᒃᑯᓇᓂ ᐱᓇᓱᐊᕐᑕᐅᒋᐊᖃᓕᕐᒥᔪᓕᒫᓂ 
ᐃᓄᐃᑦ ᒪᙯᕝᕕᖏᑦ, ᐃᖃᓗᓐᓂᐊᕕᖏᑦ, ᒥᑭᒋᐊᕐᓂᐊᕕᖏᓐᓄᑦ ᐃᑲᔪᕐᓯᒪᔭᐅᓃᑦ, ᐆᒪᔪᓂᓗ 
ᐸᐸᑕᐅᑦᓯᐊᓂᕐᒨᓕᖓᔪᑦ; 

• ᐱᑐᑦᓯᒪᖃᑎᒌᑦᑐᓂᒃ ᑲᕙᒪᓄᑦ, ᑭᒡᒐᑐᕐᕕᓄᑦ ᐃᓚᐅᒻᒥᑎᓪᒍ ᑲᑎᕕᒃ ᓄᓇᓕᕆᓂᕐᒧᑦ ᐃᒫᙰᕐᑏᑦ ᑲᑎᒪᔨᖏᓄᑦ, 
ᓄᓇᕕᒻᒥᐅᑦ ᓄᓇᓕᖏᓐᓄᑦ, ᐊᓯᖏᓐᓂᓗ ᓄᓇᕕᒻᒥ ᓄᓇᓕᓐᓂᓗ ᑎᒥᐅᔪᖁᑎᒋᔭᐅᔪᓂ, ᐃᓱᒫᓘᑕᐅᓕᕐᑐᑦ 
ᐱᓪᓗᒋᑦ ᐱᑐᑦᓯᒪᔪᑦ ᐊᓪᓚᕕᖏᑦᑕ ᑎᓕᔭᐅᒪᐅᑎᖏᓐᓄᑦ; 

• ᐃᑉᐱᒋᔭᖃᕐᓗᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐅᓐᓂᓗᕝᕕᐅᓯᒪᓂᖏᓐᓂᒃ ᑎᒍᒥᐊᕆᐊᓕᓕᒫᒥᓂᒃ 
ᑲᕙᒪᑐᖃᒃᑯᓄᑦ ᑯᐯᒃᑯᓄᓗ ᐱᖁᔭᓕᕆᔨᖁᑎᒻᒪᕆᖏᓐᓅᓕᖓᔪᓂ; 

• ; ᐊᐅᓚᑦᓯᓱᓂ ᖃᓄᐃᓕᖓᓕᕐᒪᖔᑕᓗ ᑲᒪᓇᓱᑦᑎᐅᓱᓂ ᐊᓪᓚᕕᖓᑕ ᑮᓇᐅᔭᖁᑎᖏᓐᓂᒃ ᑐᕌᒐᕐᓂᒃ; 
• ᐃᓚᐅᕕᖃᓲᖑᑦᓱᓂ ᐊᑐᐃᓐᓇᕈᕐᑎᑕᐅᓕᑐᐊᕐᒪᑕ ᐊᖏᖃᑎᒌᒐᓱᐊᕐᓂᐅᓚᖓᔪᑦ ᑮᓇᐅᔭᖁᑎᑦᓴᑖᕋᓱᐊᕐᓂᒨᓕᖓᔪᑦ 

ᐊᖏᖃᑎᒌᒍᑎᑦᓴᖏᓐᓂᒃ ᑲᕙᒪᓄᑦ, ᐊᓯᖏᓐᓄᓗ ᐃᓄᓕᒫᓅᓕᖓᑦᓱᑎᒃ ᑭᒡᒐᑐᕐᑎᐅᓲᓄᑦ ᐱᓇᓱᐊᕐᑕᐅᔪᓕᒫᓂ 
ᑲᒪᒋᔭᖃᕐᑐᓂ ᑎᓕᔭᐅᒪᐅᑎᒥᓂᒃ ᐊᑖᓃᑦᓱᑎᒃ ᑖᑦᓱᒪ ᑲᒪᔨᐅᑉ ᑲᒪᔨᐅᕕᒋᔭᖓᓂ; 

• ᐃᑉᐱᒍᓱᑦᑎᐅᓱᓂ ᐱᓇᓱᐊᕐᑕᓕᒫᖏᑦ ᖃᓄᐃᓕᖓᓕᕐᒪᖔᑕ ᐊᓪᓚᕕᖓᓃᑦᑐᑦ ᐱᓇᓱᑦᑏᑦ. 
 

 
ᐱᔪᓐᓇᐅᑎᒋᒋᐊᓕᖏᑦ: 
 

• ᐱᒋᐅᕐᓴᐅᑎᒥᓂᒃ ᐱᔭᕇᕐᓂᐅᑎᓕᒃ ᐊᐅᓚᑦᓯᕕᒻᒥ ᐅᕝᕙᓘᓐᓃᑦ ᑕᒪᒃᑯᓂᖓ ᐱᓇᓱᐊᕐᑕᐅᓲᓅᓕᖓᔪᓂ 
(ᐳᓚᕋᕐᑐᓕᕆᓂᖅ, ᓄᓇᓅᓕᖓᔪᑦ ᖃᐅᔨᓴᕐᑕᐅᓂᖏᓐᓂ, ᐊᓯᖏᓐᓂᓗ) ᐱᓗᐊᕐᑐᒥᒃ, ᐅᑯᐊ ᐅᐊᕈᑎᒌᓪᓗᑎᒃ 
ᑕᒪᒃᑯᓄᖓᐅᓕᖓᔪᑦ ᐱᓇᓱᐊᕐᑕᐅᓚᐅᕐᓯᒪᓐᓂᐸᑕ ᐃᓕᓐᓂᐊᓂᐅᒋᐊᖃᓲᑦ ᑕᒪᓐᓇ 
ᐱᒍᓐᓇᖂᕐᒫᓚᒍᑕᐅᒍᓐᓇᓯᒍᓐᓇᒥᔪᑦ: 

• ᐃᑭᓐᓂᐹᖃᕐᓗᓂ 10-ᓂᒃ ᐊᕐᕌᒍᓂ ᐊᐅᓚᑦᓯᔨᐅᓯᒪᓐᓂᐸᑦ ᐊᑦᔨᒌᖕᖏᑐᕐᑎᒍᑦ ᐱᓇᓱᐊᕈᑕᐅᓲᓂ ᑲᑐᑦᔮᕆᑦᓱᒍ 
ᓄᓇᒦᒍᑎᖃᓕᕋᒥᒃ ᐱᓇᓱᐊᕐᑕᐅᒋᐊᖃᕐᓯᒪᔪᒥᒃ ᑭᖑᕝᕕᕈᓐᓇᑐᓕᕆᓕᑐᐊᕐᒪᑕ ᐅᕝᕙᓗᓐᓃᑦ ᓄᓇᐅᑉ ᐊᕙᓗᐊᑕ 
ᐊᐅᓚᑕᐅᓂᖓᓂ; 



 
 
 

• ᐱᓇᓱᐊᓚᐅᕐᓯᒪᓂᖓ ᐅᐊᕈᑎᒌᑦᑎᓯᒍᑕᐅᓲᖅ ᐃᓄᓐᓂᒃ/ᖃᓪᓗᓈᓂᓪᓗ, ᐱᐅᓗᐊᖕᖑᐊᒥᑦᓱᓂ ᓄᓇᓕᑐᖃᑦᓴᔦᑦ 
ᓄᓇᓕᖏᓐᓂᒥᐅᑦᓴᔭᐅᒍᓂ, ᑕᒪᓐᓇ ᐅᓇᒻᒥᓲᑕᐅᒍᓐᓇᒥᔪᖅ; 

• ᐆᑦᑐᓯᒪᔪᖅ ᖃᐅᔨᒪᔭᐅᑐᐊᕈᓂ ᐊᐅᓚᑦᓯᔨᐅᓯᒪᓂᖓ, ᐸᕐᓇᓂᕐᓂ, ᐱᓐᓀᓗᑦᓯᓯᒪᐅᑎᓂᒃ ᐃᓂᓪᓖᒋᐅᕐᓂᖅ 
ᖃᐅᔨᒪᔮᕆᔭᐅᒍᓂ ᐊᒻᒪᓗ ᑐᑭᑖᕋᓱᐊᕐᑕᐅᔪᓂ ᐱᔪᓐᓇᑐᖅ ᖃᐅᔨᒪᔭᐅᒍᓂ; 

• ᓇᓗᕐᖁᓇᖕᖏᑐᑦᓯᐊᖑᒍᑎᖃᕐᓗᓂ ᓯᕗᒃᑲᑕᕆᐅᕐᓂᐅᓂᕐᒥ ᐊᒻᒪᓗ ᓴᕐᕿᔮᕐᑎᓯᑦᓯᐊᕈᓐᓇᓯᒪᒍᓂ ᐱᔪᓐᓇᓂᕐᒥᓂᒃ 
ᐊᐅᓚᑦᓯᒍᓐᓇᕋᔭᕆᐊᒥᓄᑦ ᐊᒥᓲᓈᕐᑎᓱᑎᒃ ᐱᓇᓱᐊᖃᑎᒌᒋᐊᓕᓐᓂ; 

• ᐱᔭᕇᕐᓯᒪᓕᕈᓂ ᐱᓇᓱᐊᕐᑕᐅᔪᒥᒃ ᑕᑯᕐᖂᑕᕈᑎᖃᕈᓐᓴᓗᓂ, ᖃᐅᔨᒪᔭᐅᔪᖅ ᐱᔪᓐᓇᕆᐊᖓ 
ᐊᔪᐃᓐᓇᖃᕆᐅᕐᓂᐅᓂᖓ ᓇᓗᓇᕐᓯᓚᑳᖃᑦᑕᓯᒪᓕᕋᓗᐊᕐᒪᑦ ᑎᑭᐅᑎᒐᓱᐊᕐᑕᒥᓄᑦ ᐊᒻᒪᓗ 
ᐃᓚᐅᕕᖃᕆᐅᕐᓂᐅᓗᓂ ᐱᓪᓗᑯᒋᐊᓕᓐᓂᒃ ᓇᓗᓇᕐᓱᑎᒃ ᐱᓇᓱᐊᕐᑐᖃᓕᕐᒪᑦ, ᑕᒪᓐᓇ ᑭᖕᖒᒪᓇᓪᓚᕆᓲᒍᒻᒪᑦ 
ᑌᒣᑦᑐᖁᑎᖃᕈᒪᑦᓱᓂ ᐊᓂᒎᑎᑎᑦᓯᖃᑕᐅᒍᓐᓇᑐᒥᒃ; 

• ᐅᖃᐅᓯᒃᑯᑦ ᐊᓪᓚᓯᒪᔪᓂᓗ ᐊᑐᐊᕐᓯᒋᐅᕐᓂᐅᒋᐊᓕᒃ ᐃᓄᒃᑎᑐᑦ ᑕᒪᓐᓇ ᑭᖕᖒᒪᓇᓪᓗᑐᕐᒪᑦ, ᐊᓪᓚᒍᓐᓇᓯᐊᕈᓂᓗ 
ᐅᖃᐅᓯᕆᒍᓐᓇᓗᒋᒃ ᐅᖃᐅᓯᑦᓴᔮᓐᓂᒃ ᒪᕐᕈᐃᓂᒃ: ᖃᓪᓗᓈᑎᑐᑦ ᐅᕝᕙᓘᓐᓃᑦ ᐅᐃᒍᐃᑎᑐᑦ; 

• ᐊᑑᑎᖃᑕᐅᓚᐅᕐᓯᒪᒋᐊᓕᒃ ᐊᖏᖃᑎᒌᒐᓱᐊᕐᑐᑦ ᑐᑭᓯᓴᖃᑎᒌᓕᕐᐸᑕ ᑲᕙᒪᒃᑯᓂᒃ ᐊᒻᒪᓗ ᑎᒥᖁᑎᖏᓐᓂᒃ 
ᐃᓱᒪᒋᔭᐅᓂᐊᕐᒥᔪᖅ ᐱᒍᓐᓇᕋᔭᕐᓂᐸᐅᒃ; 

• ᐊᑐᐃᓐᓇᐅᒪᐅᑎᖃᖏᓐᓇᓗᓂ ᐊᕐᕕᑕᕆᐊᖅ ᓄᓇᕕᐅᑉ, ᓯᓚᑖᓄᓗ ᓄᓇᒥᑕ, ᓈᒻᒪᓯᑦᑕᑐᓂᒃ. 

ᐱᓇᓱᕝᕕᒋᒋᐊᓕᖓ: ᑰᑦᔪᐊᖅ, ᑯᐯᒃ 
ᑮᓇᐅᑦᔭᓵᖏᑦ: ᐃᑭᓐᓂᐹᓕᒃ  128 903$/ᐊᕐᕌᒍᒥ – ᐅᓄᕐᓂᐹᓕᒃ 177 244$/ᐊᕐᕌᒍᒥ 
ᐊᓯᖏᓪᓗ ᐃᓱᕐᖂᑎᑖᖏᑦ: ᐃᓄᒡᒍᑎᑦᓴᑖᕆᓪᓚᐅᑎᑦᓭᑦ; ᐃᑭᓐᓂᐹᓕᒃ of $8 500 ᐊᕐᕌᒍᑕᒫᑦ;  

ᓂᕿᑖᕐᑕᐅᑏᑦ: ᐃᑭᓐᓂᐹᓕᒃ $4 216 ᐊᕐᕌᒍᑕᒫᑦ; 
ᐊᕐᕌᒍᑕᒫᑦ ᓇᒻᒥᓂᖅ ᐊᕐᕕᑕᐅᑎᖏᑦ: ᐃᑭᓐᓂᐹᓖᑦ ᐱᖓᓱᕕᑦᑐᓂᒃ ᐊᕐᕕᑕᐅᑎᓂᒃ;  
ᐃᓄᑐᖃᐅᓐᓂᐅᑎᑖᑦᓴᖏᑦ: 8% ᐱᓇᓱᕝᕕᒥᓄᑦ ᐃᑲᔪᕐᓯᔭᐅᔪᖅ; 
ᐊᒥᓱᐃᓄᑦ ᐃᒻᒪᖃᐅᑎᑦᓴᑖᕈᑎᑦᓭᑦ ᐱᓇᓱᐊᕐᑕᖏᑦ; 
ᕿᑲᕐᓇᓯᐅᒍᑎᑦᓭᑦ: 30 ᐅᓪᓗᐃᑦ ᐊᕐᕌᒍᑕᒫᑦ; 
ᕿᑲᕐᑕᐅᒋᐊᖃᓲᑦ: 20 ᐅᓪᓗᐃᑦ ᐃᓚᖃᕐᒥᓱᑎᒃ 10 ᐅᓪᓗᓂᒃ ᖁᕕᐊᓱᕝᕕᒧᑦ 
ᕿᑲᕈᑎᑦᓭᑦ. 

 
ᐊᐅᓪᓚᑎᑦᓯᖃᑦᑕᕆᑦᓯ ᐱᓇᓱᐊᕐᓯᒪᔭᕐᐱᑦ ᐅᓂᒃᑲᐅᓯᖏᓐᓂᒃ ᐱᓇᓱᒐᕐᑖᕈᒪᐅᑎᑦᓯᓂᒃ ᐅᕗᖓ: 
 
Human Resources / ᐱᓇᓱᑦᑎᓕᕆᔨᐅᑉ ᐊᓪᓚᕕᖓ 
Kativik Regional Government / ᑲᑎᕕᒃ ᓄᓇᓕᓕᒫᑦ ᑯᕙᒪᖓ 
P.O. Box 9 
Kuujjuaq Qc. /ᑰᑦᔪᐊᖅ ᑯᐯᒃ  JOM 1CO 
ᓱᑲᑦᑐᑰᕈᑎᖓ: (819) 964-2975 
ᖃᕆᑕᐅᔭᒃᑯᑦ ᓯᓚᑎᖓ: humanresources@krg.ca 
 
 
ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᑦᔨᒌᑦᑎᓯᑦᓯᐊᓂᕐᒥᒃ ᐱᕕᖃᕐᑎᓯᓲᖅ ᐱᓇᓱᑦᑎᑕᒥᓂᒃ, ᒪᓕᑦᓱᓂ ᑖᑦᓱᒥᖓ ᐊᒻᒪᓗ ᔩᒥᓯ ᐯ ᐊᒻᒪᓗ ᑯᐯᒃ 
ᑕᕐᕋᖓᓂ ᐊᖏᖃᑎᒌᓐᓂᖓᑎᒍᑦ, ᒪᓕᒐᖏᑦ ᐊᑦᔨᒌᖕᖏᑑᑐᐃᓐᓇᕆᐊᓖᑦ ᐱᕕᖃᕐᑎᓯᒐᓱᐊᒧᑦ ᐱᓇᓱᒐᕐᑖᕈᒪᔪᓂᒃ ᐃᓄᓐᓂᒃ ᐅᓇᒻᒥᓱᑦᑐᖃᕐᐸᑦ. 
 
ᑖᒃᑯᑐᐊᑦ ᐅᓇᒻᒥᓱᑦᑐᕕᓃᑦ ᓇᓪᓕᑳᕐᑕᐅᔪᑦ ᐊᐱᕐᓱᑕᐅᒍᒪᓐᓂᕈᑎᒃ ᑭᓯᐊᓂ ᑐᓴᕐᑎᑕᐅᓛᕐᑐᑦ. 

